
saManthail Biro grond
da Chatrina Josty

«caFé, gipFeli, mars?» 

En il biro grond na datti nagina sfera privata. 

Nagina, absolutamain nagina. Sche jau vuless 

damai ina giada per exempel mangiar in bun 

pralinè, che jau hai survegnì da mes vischin 

per exempel, lura vesa quai segir insatgi e vul 

era avair in. Per betg cumenzar ina discussiun 

pli lunga e pli dad auta che pudess svegliar 

l’attenziun da quels che sesan en l’auter chan

tun dal biro grond, dun jau halt nà in pralinè 

a quels che han dumandà.

Ditg curt: En il biro grond ha mintgin la survi

sta totala sur da quai ch’ils auters mangian. Da 

quai pon ins però era profitar. «Poss jau era 

avair in?» u perfin tut senza dumandar prend 

jau mintgatant in u l’auter urset da gumma 

dals collegas che han chalà da fimar e che cum

penseschan ussa las cigarettas cun animalets 

da schelatina. Els èn forsa era cuntents da par

ter; perquai che uschiglio mangian els in satget 

suenter l’auter enfin ch’els han mal il venter.  

En in auter chantun dal biro grond datti da 

quellas collegas che han forsa propi in pau 

mal il venter, ma perquai ch’insatgi ch’è en 

il venter dat pajadas ed ha fom. Also nà cun 

food! Quai èn lura quellas ch’han uschè blera 

rauba da mangiar sin il pult che jau hai pers la 

survista. Pers la survista, ma survegnì in pau 

fom, cun guardar co ch’insatgi mangia in gi pfel 

da la cafetaria u in da quels buns paunins da 

la proxima furnaria. Na, jau na less en sasez 

betg mangiar tranter l’ensolver ed il gentar ed 

era betg tranter gentar e tschaina en biro. Jau 

emprov da tadlar bain sin mes corp e sche quai 

è propi ina fom che s’ha annunziada. Gea, 

quai è ina pitschna fom, stoss jau con statar e 

tuttina ir spert giu en il Coop. Pratic, in Coop 

sper il biro, pensa uss forsa il lectur e la lectu

ra, jau di: privlus! Perquai che il pli tard giu 

en butia, en vista a las curunas plainas ed a las 

savurs carmalantas daventa la pitschna fom 

ina gronda ed jau turn cun bratscha plaina en 

biro. «Forsa in pau exagerà, tut quai che jau 

hai cumprà?» ma stoss jau dumandar, perquai 

ch’ils collegas ma guardan da quai curius.  

«Avessas forsa era gugent in mars?» dumond 

jau tras il biro e part mia preda.

Chatrina Josty lavura en in biro grond 

a Cuira. En las PUNTS scriva ella sur dal 

mintgadi en il biro grond, sch’ella n’è betg 

gist sin tura da cumpra en il Coop.

ti vuls savair
da Flurina Badel

il corV spennà sa senta restrenschì 

sin il primbler

Bleras firmas sun sco ün bösch.

Ils schefs sezzan sülla romma il plü süsom. 

Ils impiegats, tuot tenor status, sun ils vogels 

suot vart. Els sun quels chi tschüffan tuot la 

chaja da tuot ils vogels sura giò pella creppa. 

Sch’els guardan amunt vezzan els be foura

chüls.

Tschüffer giò pel cheu di e not la chaja d’oters, 

quai es scheisse. Ma i s’adüsa. I s’imprenda da 

disferenzchar la qualità dals cacs. I’s dafatta 

predscha la gronda part dals vogels sura, chi 

chaja puglina pac spectaculara. Tscherts cha

jan ün pa plü muglitsch co oters, uschea sco 

cha tscherts vogels suotvart sun daplü licharö

